
1. Sorg dat die PD aktiwiteite en kampe baie lekker is. 'n Kind wat 'n baie lekker PD-loopbaan gehad
het, sal nie sommer ophou met Voortrekkers nie.

2. Oorbeklemtoning van Voorslagvoorbereiding

Aan die einde van 'n Penkop en Drawwertjie se loopbaan kan hy/sy inskryf vir die Voorslagkamp
indien hy/sy aan die nodige vereistes voldoen. Dit is baie belangrik dat die Voorslagvoorbereiding
nie oorbeklemtoon word nie. Baie offisiere (en ouers) plaas baie druk op kinders om goed te
presteer. Daar word baie tyd in die voorbereiding ingesit. Baie kinders moet naweek vir naweek
voor die kamp bymekaar kom om seker te maak hulle is baie goed voorberei vir die Voorslagkamp.
Hierdie kan 'n negatiewe ervaring wees, wat maak dat die Graad 7 nie verder met Voortrekkers
wil aangaan nie.

Die teendeel is ook waar dat Voorslagvoorbereiding en die Voorslagtoetskamp 'n besondere
positiewe ervaring vir 'n graad 7 kind kan wees, wat maak dat hy/sy nie met Voortrekkkers ophou
nie. Dit is dus BAIE BELANGRIK hoe offisiere en ouers die Voorslag-proses hanteer. Dit is belangrik
dat hersiening oor alle werk wat getoets word, gedoen word. Onthou egter die
verantwoordelikheid berus steeds by die kind om te leer en te oefen.

3. Na die Voorslagkamp kan die volgende gedoen word:

Nooi die graad 7’s om na die Voorslagkamp by die Verkennerprogram in te skakel.

Begin in graad 7 met 'n lekker verkennerspesialisasie.

Reél 'n spesiale seremonie waar die graad 7’s deur die verkenners ingelyf word as verkenners.
Laat die graad 7’s op die kommandokamp by die verkenners inskakel.

o Maak spanbyeenkomste lekker. Moenie na die Voorslagkamp enige graadwielwerk doen nie.
Reél sosiale aksies of lekker pretaktiwiteite.

4, Kontak die kinders aan die begin van hulle graad 8 jaar. Nooi hulle uit om weer by die kommando
aan te sluit. Die eerste ruk is vir graad 8’s 'n groot aanpassing en dikwels is hulle baie besig. Baie
skole het 'n groentjiekonsert waarvoor die graad 8’s moet oefen of 'n inskakelingsprogram wat
verpligtend is. Begin dalk die eerste week in Februarie met die graad 8's met 'n baie lekker
aktiwiteit.

5. Begin alreeds in graad 7 vir die ouers sé dat die kinders nie moet ophou met Voortrekkers as hulle
hoérskool toe gaan nie. Die lekkerste deel van die Voortrekkers op skool is die verkennerlewe. As
hulle gaan ophou gaan hulle baie uitmis. Daar word ook goeie verhoudings tussen spanlede gebou,
veral as hulle mekaar lank ken. Baie spanmaats word later goeie vriende wat mekaar deur dik en
dun sal bystaan.

6. Reél dat alle Voortrekkers en belangstellendes in 'n hoérskool aan die begin van die jaar
gedurende 'n pouse bymekaar kom. Maak dit lekker deur eetgoed te verskaf. Sorg dat daar
programme en inligtingstukke uitgedeel word.

7. Doen bemarking by die graad 8’s van die skool. Wys foto’s en videos van aktiwiteite van
Voortrekkers. Maak dit maklik om by die verkenners aan te sluit. Tref reélings om hulle
byvoorbeeld by die skool op te laai. Baie verkenners is dalk selfbewus om sommer alleen by die
Voortrekkers op te daag.

8. Hou 'n lekker verkennerprogram voor wat aan graad 8’s uitgedeel word. Graadwielwerk is nie so
belangrik in graad 8 nie. Verskillende Verkennerspesialisasies kan gedoen word.

9. Kontinuiteit is belangrik. Die graad 7-offisier moet verkieslik met die span aangaan. Baie offisiere
sien nie kans vir verkenners nie. Dit is egter nie nodig dat offisiere hoef bang te wees vir die
uitdagings en werk van verkenners nie. Indien die kommando nie verkenners het nie, moet die
spanoffisier moeite doen om seker te maak die graad 7’s by 'n verkenner-kommando inskakel.

10. Die meeste skole hou 'n graad 8-kamp. Bied aan om te help met die reélings of aanbied van
aktiwiteite tydens die kamp. Daar is kommando’s wat met skole 'n reéling tref om die graad 8
kamp aan te bied. Dit dien as fondsinsameling, asook bemarking van die Voortrekkers.

11. Dit is soms baie moeilik om ’n spantyd te kry wat almal pas as kinders in verskillende hoérskole is.
Probeer almal akkommodeer. Indien bywoning van spanbyeenkomste nie goed is nie as gevolg
van kinders se vol programme, moet die offisier nog steeds aangaan met die program. Moenie
byeenkomste kanseleer agv te min bywoning nie. Neem foto’s van aktiwiteite en wys die foto’s
tydens spanbyeenkomste. Kinders moet spyt wees as hulle na die foto’s en videos kyk dat hulle
aktiwiteite nie kon bywoon nie. Spanbyeenkomste hoef nie elke maand en elke kwartaal op
dieselfde tyd aangebied te word nie. Pas dit aan by die spanlede se programme wat van somer na
winter mag wissel agv verskeie sportsoorte en dies meer.

1. Moenie moed opgee of moedeloos raak as die graad 7’s nie wil terugkom nie. Hou aan om die
regte goed te doen en hulle sal moontlik terug kom. Indien die graad 7’s nie aanhou nie en jy het
jou bes gedoen om hulle te behou, dan is dit so. Jy hoef nie skuldig daaroor te voel nie.

2. Voorslag is nie noodsaaklik vir die res van jou Voortrekkerloopbaan nie. Daar is baie verkenners
wat nie voorslag het nie, maar steeds HW/PV gedoen het en later uitstekende offisiere is.

